
§§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի 
N 1910-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ¦ ՈՐՈՇՄԱՆ ՆԱԽԱԳԾԻ

1. Անհրաժեշտությունը. Նախագծի ընդունումը պայմանավորված է մի շարք պայմանագրերի շրջանակներում մատակարարված ապրանքների, կատարված աշխատանքների և մատուցված ծառայությունների դիմաց հաշվառման մեջ ծախսերի ձևակերպման և դրանց դիմաց առաջացած կրեդիտորական պարտքերի մարման գործընթացը 2026 թվականի ընթացքում իրականացնելու անհրաժեշտությամբ:
2. Ընթացիկ իրավիճակը և խնդիրները. ՀՀ պաշտպանության նախարարության (այսուհետ՝ Նախարարություն) և սույն որոշման N 7 հավելվածում նշված կազմակերպությունների կողմից կնքված պայմանագրերի շրջանակներում մատակարարման ենթակա գնման առարկաները Նախարարության համակարգում գործող պատասխանատու ստորաբաժանումների կողմից գնահատվել են խիստ անհրաժեշտ և պայմանագրերը միակողմանի չեն լուծվել: Նշված պայմանագրերի շրջանակներում գնման առարկաների մի մասն արդեն իսկ ընդունվել են 2025թ. ընթացքում և 2026թ. տարեսկզբին: Հաշվի առնելով ՀՀ զինված ուժերի կարիքների բավարարման նպատակով դեռևս չմատակարարված գնման առարկաների անհրաժեշտությունը՝ դրանք կընդունվեն Նախարարության կողմից, սակայն վճարումները կկատարվեն պայմանագրով սահմանված ժամկետների խախտումների (ուշացումների) հետևանքով 0,05%-ի չափով նվազեցումներ կատարելուց հետո, (անհրաժեշտ հիմքերի առկայության դեպքում կհաշվարկվի նաև տուգանք՝ տվյալ չափաբաժնով նախատեսված պայմանագրային գումարի 0,5%-ի չափով)՝ համաձայն  պայմանագրի համապատասխան կետի:
Միաժամանակ առկա են գնում չհանդիսացող այլ ծախսերից նվազեցումներ (տեղեկատվությունը աղյուսակի տեսքով կից ներկայացված է):

3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացում:

4. Կարգավորման նպատակը և բնույթը. Որոշման նախագծով նախատեսվում է ՀՀ կառավարության 2025 թվականի դեկտեմբերի 25-ի N 1910-Ն որոշման հավելվածներում կատարել լրացումներ ու փոփոխություններ և Նախարարությանը թույլատրել սույն որոշման N 7 հավելվածում նշված կազմակերպությունների կողմից 2025 թվականի վերջին և 2026 թվականի առաջին կիսամյակում մատակարարված գնման առարկաների դիմաց վճարումներ իրականացնել ՀՀ 2026 թվականի պետական բյուջեի 1169 «ՀՀ պաշտպանության ապահովում» և 1204 §Ռազմաբժշկական սպասարկում և առողջապահական ծառայություններ¦ ծրագրերով նախատեսված հատկացումների հաշվին:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2026 թվականի պետական բյուջեի տարեկան եկա​մուտների և ծախսերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 18.11.2021թ. §Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին¦ N 1902-Լ որոշմամբ հաստատված N 1 հավելվածի §Պաշտպանության նախարարություն¦ բաժնի 2.1 ենթակետի «ՀՀ զինված ուժերի ստորաբաժանումների համալրում վերանայված կազմ-կառուցվածքին համապատասխանող սպառազինությամբ և ռազմական տեխնիկայով» և 3.1 §Շարունակել կապի համակարգի կատարելագործումը¦ միջոցառումների դրույթներից:

8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
